
					இப்பக்கம் மெய்ப்பு பார்க்கப்படவில்லை
§§ மக்கள் நெஞ்சில் எம்.ஜி.ஆர். 'நேற்று வரை திராவிட நாடு பிரிவினை கேட்ட நான், இன்று அந்த கொள்கையினையே கைவிடுகின்றேன். அதனால், பிரிவினைப் பிரச்னை போய்விட்டது என்று பொருளன்று; நீறு பூத்த நெரு ப்பு அது! கனன்று கொண்டிருக்கும் இலட்சியம்! இப்போது நமக்குள் முதற்கண் வேண்டுவது ஒற்றுமை! தாராளமான பொருளுதவி செய்யும் சிந்தனை - செயல்!” என்று அண்ணா அவர்கள் சிறையிலே இருந்து மீண்டு வந்து மக்கள் உணர்வை கிளறிடும் கருத்துக்களைப் பேசினார்.

புரட்சி நடிகர், அறிஞர் அண்ணா அவர்களின் அற்புதமான ராஜ தந்திர உரையின் உள்நோக்கத்தை ஆழ்ந்து நோக்கினார் எழுபத்தையாயிரம் ரூபாயைப் போர் நிதிக்காக மத்திய அரசுக்கு அனுப்பினார்:

போர் நிதிக்கு பணம் வழங்கிய எம்.ஜி.ஆர். கொடை உள்ளத்தை அப்போது பாராட்டாத காங்கிரஸ்காரர்கள் கிடையாது.

சீன எதிர்ப்புப் போர் நிதிக்காக, தன் புகழுக்காக வழங்கப் பட்ட தங்க வாளையே ஏலம் போட்டார் எம்.ஜி.ஆர். அந்தப் பணத்தையும் போர் நிதிக்கே கொடுத்தார்!

பிரதமர் பண்டித நேரு, புரட்சி நடிகரின் கொடை புள்ளத்தையும், உணர்வையும் பாராட்டி, நடிகர்கள் சார்பாக ஒரு நடிகர், முதன் முதலாகப் போர் நிதி வழங்கியுள்ளாரே என்பதை மதித்து, ஒரு பாராட்டுக் கடிதத்தையும் எழுதிப் பாராட்டி மகிழ்ந்தார்.

காவல்துறை நூற்றாண்டு விழா சென்னையிலே கொண்டாடப்பட்டது. அப்போது தென்னிந்திய நடிகர் சங்கத்தின் தலைவராக எம்.ஜி.ஆர். இருந்தார்.

புரட்சி நடிகர், கலையுலகம் சார்பாக, நடிகர்களைக் கொண்டு, போலீஸ் பிரச்சாரப் படங்களைத் தயாரித்துக் கொடுக்கத் தக்க கடன் உதவிகளையும் வழங்கினார்:

அத்துடன் மட்டுமா இருந்தார்? அவர் தனது சொந்த செலவில் அவரே ஒரு கதையினையும் படமாக்கித் தந்தார் என்பதை எவரே மறுப்பர், மறப்பர்:

		 இப்பக்கம் கடைசியாக 24 மார்ச்சு 2018, 16:10 மணிக்குத் தொகுக்கப்பட்டது.
	அனைத்துப் பக்கங்களும் படைப்பாக்கப் பொதுமங்கள் அனுமதியுடன் பகிரப்பட்டுள்ளன; கூடுதலான கட்டுப்பாடுகளுக்கு உட்படலாம்.

